
ҚР Білім жəне 
ғылым министрі Асхат 
Аймағамбетов еліміздің 
жоғары оқу орындарын 
тексеру жұмысының 
қ о р ы т ы н д ы с ы н 
жариялады, деп 
хабарлайды ҚазАқпарат 
тілшісі. 

«Бүгінгі таңда бағалау 
жүйесінің тізбесіне 
енген 13 университет 
тексерілді. Олардың 5-де 
бұған дейінгі ескертулер 
жойылмағандықтан, 5 
университеттің лицензиясы 
бір айға тоқтатылды. 
Сондай-ақ, 12 жоғары оқу 
орнына айыппұл салынып, 
1 университет бойынша іс 
сотқа жіберілді. Жыл соңына 
дейін тағы 12 ЖОО-ны бұрын 
берілген нұсқамалардың 
орындалуы бойынша 
тексеруді жоспарлап 
отырмыз. Бұзушылықтар 
қайта анықталған жағдайда, 
лицензиядан айыру жəне 
ЖОО жабу үшін құжаттар 
сотқа жіберіледі», - деп 
жазды министр Facebook-тегі 

парақшасында.
Министрдің мəліметінше, 

қазіргі уақытта міндеттеріне 
жауапсыз қарайтын 
жоғары оқу орындарының 
лицензияларын кері 
қайтарып алуға құқық беретін 
заң нормаларын енгізу 
жоспарланып отыр.

«Бұл бастама Мемлекет 
басшысы тарапынан қолдауға 
ие болды. Қазір лицензияны 
қайтарып алу үшін сотқа 
жүгіну немесе қажет болған 
жағдайда барлық шағымдану 
процедурасынан өту керектігін 
естеріңізге саламын. Оған 
қоса, Премьер-Министрдің 
өкіміне сəйкес Үкімет жанынан 
жоғары оқу орындарын 
оңтайландыру комиссиясы 
құрылды. Бұдан бөлек, 
жоғары оқу орындарына 
қойылатын біліктілік 
талаптарын да күшейтудеміз. 
Əсіресе лицензияларында 
педагогтерді даярлауға 
арналған қосымшалары бар 
жоғары оқу орындарына 
қосымша талаптар 
дайындауда. Олардың саны – 
85», - дейді ол.

Асхат Аймағамбетов бүгін 
де көпбейінді университеттің 
барлығы мұғалімдерді 
даярлайтынын, алайда 
олардың сапасы сын 
көтермейтіндіктен, қойылатын 
талаптарды күшейту арқылы 
мұғалімдерді даярлайтын 
ЖОО санын 85-тен 20-25-ке 
дейін қысқарту жоспарланып 
отырғанын атап өтті.

«Олар басқа бағыттар 
бойынша мамандар даярлай 
береді. Ал педагогика 
бойынша лицензиялары 
қайтарылып алынуы мүмкін. 
Шамамен алғанда, əр аймақта 
мұғалімдерді даярлайтын 1 
мықты ЖОО жəне Алматыда 
бірнеше оқу орны болмақ. 
Нашар сабақ үлгерімі үшін 
оқудан шығарылғандардың 
бəрін қабылдай беру есебінен 
кейбір жоғары оқу орнына 100 
адам түсіп, 800-ге жуық түлек 
бітіретінін атап өткім келеді. 
Тағы бір жайт, биыл 37 мың 
студент таяу шетелдің ЖОО-
да бір семестр немесе бір 
жыл оқыған соң қазақстандық 
шағын ЖОО-на ауысып 
келді. Ақпаратқа сүйенсек, 

ҰБТ сертификатының талап 
етілуін айналып өту үшін 
талапкерлер құжаттарын 
шетелдік ЖОО жіберіп, бір 
семестр немесе бір жылдан 
кейін виртуалды түрде 
қазақстандық университеттке 
ауысып алатын тенденция 
да бар. 20-23 мыңға дейін 
студент оқитын жəне олардың 
көпшілігі, əдетте, сабаққа 
да бармайтын кейбір өңірлік 
жеке меншік ЖОО да бар», - 
деді министр.

Сондықтан да министрлік 
осындай жағдайлар мен 
жауапкершілігі төмен ЖОО 
қатысты қатаң саясат 
жүргізбек.

«Əлбетте, бұл шаралар 
барлығына бірдей 
ұнамай бермейтіні анық. 
Дегенмен, Елбасы мен 
Мемлекет басшысының 
тапсырмаларына сəйкес, 
министрлік жоғары білім 
беру саласында сапаны 
қамтамасыз ету саясатын 
одан əрі жалғастырады», - 
деп түйді министр. 

ҚазАқпарат

2020 жылы 
теміржол саласындағы 
қ ы з м е т к е р л е р д і 
а т т е с т а ц и я л а у 
жоспарланып отыр. Бұл 
туралы «Жолаушылар 
тасымалы» АҚ бас 
д и р е к т о р ы н ы ң 
корпоративтің мəселелер 
жөніндегі орынбасары 
Асылхан Қалдыкозов 
мəлім етті, деп хабарлайды 
ҚазАқпарат тілшісі.

«Бізде 6 мыңға жуық 
жолсерік, 1 мыңға тарта билет 

кассирі қызмет етуде. Жылдың 
басынан бері 385 адам 
тəртіптік жазаға тартылды. 
Соның ішінде 170 адаммен 
еңбек келісімшарты бұзылды. 
Бұл тұрғыда билетсіз 
жолаушы жəне рəсімделмеген 
жүк тасымалдағаны үшін 
қызметкерлерге қатысты 
шара қолданылды», - деді ол 
Орталық коммуникациялар 
қызметіндегі баспасөз 
мəслихатында.

Оның сөзіне 
қарағанда, 2020 жылы 
теміржол қызметкерлерін 

аттестациялау мен олардың 
біліктілігін жетілдіру 
бойынша қосымша жұмыстар 
жоспарланып отыр.

«Бірінші кезекте біз 
өзіміздің қызметкерлермен 
жұмыс істеуіміз керек 
жəне қызметіне салғырт 
қарайтындарды бұл салаға 
жолатпау керек. Яғни, темір 
саласына теріс көзқарас 
тудыратын адамдар 
жолаушыларға қызмет 
көрсетпеу тиіс», - деді 
Асылхан Қалдыкозов.

Еске сала кетейік, ҚР 

Президенті Қасым-Жомарт 
Тоқаев Үкіметке жазда пойыз 
билетінің тапшылығын жоюды 
тапсырды.

«Үкіметке жаз мезгілінде 
пойыз билеттерінің 
тапшылығын қолдан 
жасауды тоқтату туралы 
тапсырма бердім. Бұл 
жағдай азаматтарымызға 
қолайсыздық туғызып, 
еліміздегі ішкі туризмнің 
дамуына кедергі келтіріп 
отыр», деп жазды Мемлекет 
басшысы Twitter-дегі 
парақшасында.

Соңғы уақытта міндетті 
əлеуметтік медициналық 
сақтандыру жүйесі 
туралы үгіт-насихат 
жұмысы күшейтіле түскені 
байқалады. Əу баста осы 
жүйені енгізу мерзімі 
ұзартыла келе алда келіп 
қалған, 2020 жылдан бастап 
қолданылатын нақты 
мерзімі анықталғандығы 
белгілі.

Енді міне, 2020 жылдың 1 
қаңтарынан елімізде міндетті 
əлеуметтік медициналық 
сақтандыру жүйесі өз 
жұмысын бастайды. Əрине, 
бұл өте ауқымды да жауапты 
шара. Қаншама айтылып, 
назар аударылып жатқанымен 
жұртшылық арасында қандай 
да бір түсініспеушіліктердің 
орын алып жатқандығы 
жасырын емес. Сондыққтан 
да болар, осы жақында ғана 
өңірлік коммуникациялар 
қызметінің баспасөз 
алаңында «Əлеуметтік 
медициналық сақтандыру 
қоры» облыстық филиалының 
бөлім басшысы Асқар 
Қасымов жəне «Азаматтарға 
арналған үкімет» мемлекеттік 
корпорациясы коммерциялық 
емес акционерлік қоғамы 
Қостанай облысы бойынша 
филиалы директорының 
орынбасары Шыңғыс 
Əшірбеков сақтандыру 
мəртебесі туралы біршама 

жəйттарға түсінік берді. 
Негізінен қажеттісі - ақпарат 
алу болса керек. Міне, бұл 
жайында брифингте кеңінен 
сөз болды, мамандар ақпарат 
алу тəсілдері жайлы айтып 
берді. 

Сала мамандарының 
айтуынша, телеграмм-бот 
арқылы өзіңнің сақтандыру 
мəртебеңді тексеруге 
болады. Бұл функция 
“Saqtandyry” ақпараттық 
базасында жасалған. Аталған 
коммуникация каналы 
арқылы МƏМС туралы, 
яғни сақтандыру жолдары, 
жарналар мен аударымдарды 
төлеу туралы ақпарат алуға 
болады. 

- Келер жылдан бастап 
жаңа жүйемен жұмыс 
жасайтын боламыз. 
Сондықтан жергілікті 
атқарушы органдар барлық 
азаматтарды белгілі бір 
санаттарға сəйкестендіру үшін 
мəртебелерді өзектендіру 
бойынша жұмыстар 
жүргізуде. Сақтандыру 
мəртбесін анықтау бойынша 
сервис fms.kz сайтында 
да қолжетімді. Бұл үшін оң 
жақ төменгі бұрышында 
жеке сəйкестендіру нөмірін 
енгізу жеткілікті жəне бірден 
онлайн режимде өзіңіздің 
медициналық сақтандыру 
жүйесіне қатысушы болып 
т а б ы л а т ы н д ы ғ ы ң ы з 
туралы жауап ала аласыз. 

С а қ т а н д ы р ы л м а ғ а н 
азаматтар тегін медициналық 
көмектің кепілдік берілген 
көлемі шеңберінде 
медициналық қызметтерді ала 
алады, ал МƏМС жүйесінің 
қатысушылары медициналық 
қызметтерді үлкен көлемде 
алады. 

Егер сізде сақтандыру 
жағдайы туралы немесе 
жалпы міндетті медициналық 
сақтандыру жүйесі бойынша 
сұрақтар туындаса, сіз 
медициналық сақтандыру 
қорының 1406 байланыс 
орталығына тегін қоңырау 
шалып, қажетті жауап ала 
аласыз, - дейді А.Қасымов. 

Сондай-ақ, «Азаматтарға 
арналған үкімет» мемлекеттік 
корпорациясы арқылы 
да бірнеше сервистерді 
пайдалана отырып, өзіңіздің 
əлеуметтік мəртебеңізді 
анықтай аласыз. Мəселен, 
egov.kz электрондық үкімет 
порталына электрондық 
цифрлық қолтаңба немесе бір 
реттік пароль арқылы кіріп, 
мəртебеңізді анықтау үшін 
ЖСН көрсету жəне сұрау салу 
жеткілікті көрінеді. 

- Егер азамат жеке кəсіпкер 
немесе қызметкер ретінде 
тіркелмеген болса, онда 
«Мəртебесі анықталған жоқ» 
деген хабарлама шығады. 
Бұл мəртебені өзгерту 
үшін «Мəртебені өзгерту» 
сілтемесіне басу жəне 

сауалнаманы мемлекеттік 
органдардың өңдеуі үшін 
қажетті деректермен толтыру 
қажет. Мəртебені анықтаудың 
тағы бір мүмкіндігі, біздің 
Telegram бот. Мессенджерде 
біздің бот Egovkzbot2.0 тауып, 
басты мəзірден қызметтерге 
көшу, «Əлеуметтік мəртебені 
тексеру» дегенді таңдау қажет. 
Сұратуды СМС-парольмен 
растау қажет. Сонымен 
қатар, өз мəртебеңізді ВК, ФБ 
əлеуметтік желілері арқылы 
да анықтай аласыз, - дейді 
филиал директорының 
орынбасары Шыңғыс 
Əшірбеков. 

Осы орайда айта кеткен 
жөн болар, медициналық 
сақтандырудың жаңа жүйесіне 
көшу жөнінен елімізде 
бірқатар іс-шаралар қолға 
алынған болатын. Мəселен, 
Қарағанды облысында  
жаңа жүйе қанатқақты 
түрінде қолданыста болды. 
Мамандардың пікірінше, 
нəтижесі жаман емес. 
Енді, міне, алдағы жылдың 
алғашқы күнінен бастап бүкіл 
ел халқы осы жаңа жүйеге 
көшеді. Мəртебесін анықтай 
алмағандар үшін біршама 
қиындықтар тууы мүмкін. 
Сондықтан кешігіп қалмайық, 
ағайын...

М. БАЙМЫРЗАҰЛЫ

Мұғалімдерді даярлайтын ЖОО-лар қысқартылады

Алдағы жылы жолсеріктер аттестациялаудан өтеді

Медициналық сақтандырудың жаңа жүйесіне көшеміз

Жаңа əліпбиді үйрету курсы 
ҚР ІІМ Ш.Қабылбаев атындағы Қостанай 

академиясында «Латын графикасына 
негізделген қазақ əліпбиін үйрету» курсы 
басталды. 

Осы 24 сағатқа жоспарланған курстың 
алғашқы сабағы 25 қарашада өтті. Оған 19 
қызметкер тартылған. Сабақты Тілдерді оқыту 
орталығының оқытушысы Гүлмира Талғатқызы 
Крикпенова жүргізеді.

 Бұл – біздің оқу орнымыз бен «Тілдарын» 
облыстық тілдерді оқыту орталығының 
арасындағы ынтымақтастықтың арқасында 
мүмкін болып отыр. Яғни, əріптестеріміз жұмыс 
орындарынан шықпай-ақ, латын графикасын 
меңгере алады. 

Қызметкерлер алғашқы сабақта-ақ латын 
графикасына негізделген əліпбиді біршама 
меңгеріп қалғандарын айтып, оқудан жақсы 
əсер алғандарын жеткізді. Мəселен, соның бірі – 
оқу-əдістемелік орталығының бастығы полиция 
подполковнигі Ерік Акимжанов: «Сабақ қызықты 
əрі нəтижелі өтті. Латын графикасы бойынша 
білімімізді шын мəнісінде толықтыратын кез 
келді. Сондықтан əр сабақты жіберіп алмауға 
тырысатын боламыз жəне басшылық тарапынан 
жасалған жағдайды бағалай білуге тиісті емеспіз 
бе», – деп өз ойымен бөлісті.

Курсты толық меңгеріп, емтиханнан сүрінбей 
өткен қызметкерлерге «Сертификат» табыстау 
қаралған.

Қ. ЕЛМҰРАТОВ,       
ҚР ІІМ Ш.Қабылбаев атындағы 

Қостанай академиясының
ІСКБ бастығы 

Жанжал шығару 
жақсылыққа апармайды 
Жыл басынан бері Халыққа қызмет 

көрсету орталықтарының қызметкерлеріне 
8 қол көтеру оқиғасы тіркелді, деп 
хабарлайды ҚазАқпарат тілшісі.

Бұл туралы «Азаматтарға арналған үкімет» 
мемлекеттік корпорациясының басқарушы 
директоры Мұрат Жұманбай айтып берді. 

«Жыл басынан бері Халыққа қызмет 
көрсету орталықтарында қызметкерлерге қол 
көтеріп, күш көрсетудің 8 фактісі тіркелді. Бұл 
оқиғалар бойынша сотта тергеу амалдары 
жүріп жатыр. Нақты сот шешімі шыққан 
соң қосымша ақпарат беріледі. Аталған 
оқиғалар Нұр-Сұлтан, Алматы жəне Шымкент 
қалаларында болды. Барлық 8 оқиғада нақты 
қол жұмсау орын алған, одан басқа ХҚО-
ға келіп, жанжал шығаратын фактілер де 
жиі тіркеледі», - деді М. Жұманбай Орталық 
коммуникациялар қызметінде тілшілерге 
берген сұхбатында. 

Корпорация директоры Халыққа қызмет 
көрсету орталықтарында азаматтардың 
жанжал шығару себептерін айтты.

«Мəселен, ХҚО қызметкерлері белгілі бір 
құжаттарды талап етсе, азаматтар оны толық 
əкелмейді. Немесе өз орнына басқа адамды 
жібереді, оның сенімхаты немесе туыстығын 
растайтын басқа да құжаты болмайды. Соған 
қарамастан, бұл азаматтар өзіне қызмет 
көрсетуін талап етеді. Сондай жағдайларда 
біздің қызметкерлер заңбұзушылыққа бара 
алмайды. Олардың тиісті міндеттері мен 
талаптары бар. ХҚО қызметкері заңсыз 
талаптарды орындамағандықтан азаматтар 
жанжал шығарады», - деді М. Жұманбай.

17-бет5 желтоксан 2019 ж.

Ел Президенті ағымдағы 
жылдың 17 сəуірінде өткен ІІМ 
кеңейтілген Алқа мəжілісінде, 
сондай-ақ басқа да нұсқауларында 
Тұңғыш Президент – Елбасы 
Н.Ə. Назарбаевтың тапсырмасы 
бойынша жүргізіліп жатқан 
жəне бірінші кезекте халықтың 
полицияға деген сенімін арттыруға 
бағытталған ішкі істер органдарын 
реформалауды жалғастыру 
қажеттігін атайды. 

Бұл тұрғыда ішкі істер 
органдарының қызметін өз 
жұмысының сапасы мен 
пайдалылығын қамтамасыз етуге 
бағыттау мəселелеріне үлкен мəн 
беріледі.

Халыққа көрсетілетін 
қызметтердің тиімділігі мен сапасын 
арттыруға ұмтылу,  олардың 
ұйымдастырылуы мен бөлінуін 
жақсарту əлемнің көптеген елдерінде 
полиция дамуының стратегиялық 
бағыты болып табылады. Полиция 
қызметінің жаңа моделін жасаудың 
басты тəсілдерін анықтай отырып, 
Мюнстердегі конгресте (1998 ж.) 
полиция жекелеген аумақтағы 
азаматтарға қызмет көрсететін 
сервистік қызмет ретінде қаралуы 
тиістігі, полиция азаматтарға қызмет 
көрсету жүйесін дамыта отырып, 
қызмет атқаруы тиістігі аталған.

Бұл мəселеде полиция 
жүйесін басқарудың үздік əлемдік 
стандарттарын енгізе отырып, 
қоғамдық жəне саяси қайта құрулардан 
сəтті өткен елдердің алдыңғы қатарлы 
шетелдік тəжірибесінің теориялық 
жəне практикалық маңызы зор.

Мұндай елдердің бірі – Венгрия. 
Оның реформалау тəжірибесін, 
ЕҚЫҰ қазақстандық кеңсесінің көмек 
көрсетуімен, Ішкі істер министрі                             
Е.З. Тұрғымбаев бастап барған ІІМ 
делегациясы зерттеп қайтты. 

Жүргізілген талдау, елдің 
құқықтық жүйесін реформалау 
1989 жылы Тəуелсіздік алған 
сəттен басталғанына қарамастан, 
Ішкі істер министрлігі Венгр Халық 
Республикасынан мұраға қалған ескі 
ұйымдық құрылымда жұмыс істеп 
келгенін көрсетті. Содан 2006 жылы 
ғана түбегейлі реформа жүзеге 
асырылған, соның нəтижесінде 
полиция толық қоғамдық бақылауға 
алынады. 2008 жылы шекара қызметі 
мен полиция бірігеді (2007 жылғы 31 
желтоқсанға дейін қолданылған). 
Полиция құрамында шекара 
полициясы бөлімі құрылды, ол көші-
қон ережелерімен байланысты 
бұзушылықтарды анықтайды 
жəне жолын кеседі. Жаңартылған 
полиция біріккен Əділет жəне құқық 
қорғау органдарына құрылымдық 
бағынышты болды. 

Алайда, қылмыстың өсуі, 
сондай-ақ тəртіпсіздіктер кезінде 
полицияның біліксіздігі себепті 2010 
жылы ІІМ қалпына келтіру туралы 
шешім қабылданды, ол қосымша 
муниципалитеттер жəне оларды 
қаржыландыру, үкіметтік байланыс, 
қарсы барлау, сыбайлас жемқорлық, 
сондай-ақ су ресурстарын қорғау 
қызметі мəселелерін қосымша 
қадағалайтын болды.

ІІМ жүргізген саясаттағы 
басымдық қылмыстың қысқару 
динамикасын көрсететін құқық 
бұзушылық профилактикасы болып 
табылады.

Венгрия Бас прокуратурасының 
ресми ақпараты бойынша 2008 
жылдан бастап 2018 жылға дейінгі 
кезеңде тіркелген қылмыстар: 2008 
жылы – 408 407; 2009 жылы – 394 
034; 2010 жылы – 447 186; 2011 
жылы – 451 371; 2012 жылы – 472 
236; 2013 жылы – 377 829; 2014 
жылы – 329 303; 2015 жылы – 280 
113; 2016 жылы – 290 779; 2017 
жылы – 226 452; 2018 жылы – 199 

830 (мүлікке қарсы – 48%, оның 
ішінде ұрлық – 65%, алаяқтық – 20%. 
Адамның өмірі мен денсаулығына, 
сондай-ақ қоғамдық тəртіпке қарсы 
əрекеттердің үлес салмағы – 5%, 
есірткі қылмысы – 4%).

Ең қылмыс жиі жасалатын жер – 
Будапешт (халқының саны шамамен 
2 млн.), онда 10 мың тұрғынға 500 
қылмыстан келеді (басқа аудандарда 
– 300). Ұрлық, алаяқтық, тонау жəне 
бұзақылық қылмыстары басым. Бұл 
ретте, астанада жылына шамамен 
30 кісі өлтіру жасалады. Жалпы, ел 
бойынша 2017 жылы 92 адам өлтіру 
жасалған. 

Орташа алғанда барлық 
қылмыстардың 60% ашылады, 
бұл ретте тонау – 90%, кісі өлтіру – 
100% (2018 жылдың қорытындысы 
бойынша).

Ц и ф р л а н д ы р у д ы ң 
профилактикалық əлеуеті, соның 
ішінде қылмыс жасаудың ұқсас 
алгоритмдерін тану жəне іздестірудің 
талдамалық бағдарламаларын 
қолдану кеңінен іске қосылған.

Жасөспірімдер арасындағы 
қылмыстың өсуі байқалатын орта  
мектептерде мектеп инспекторлары 
лауазымдары енгізілген (2300 
қызметкер). Сонымен қатар бір 
инспектордың екі мектепті қамтуы 
қолданылады.

Патрульдеу үшін еріктілердің 
əлеуеті белсенді қолданылады (ЕХЖ 
ұқсас), олардың қорғалуы заңмен 
кепілдендіріледі жəне арнайы 
нысанды киім мен рация беріледі. 
Бұл ретте елде қоңырау шалудың 
бірыңғай нөмірі қолданылады 
жəне оған жүгінулердің тек 30 
% полицияның жедел басқару 
орталықтарына жіберіледі.

Патрульдің оқиға орнына келу 
нормативі полицияға хабарлама келіп 
түскен уақыттан бастап 12 минут. 

Жол жүрісі қауіпсіздігін 
қаматамасыз ету үшін жол трафигін 
бақылаудың автоматтандырылған 
жүйесі белсенді (жүк автокөлік 
есептері, сонымен қатар жолды 
пайдаланғаны үшін GSM төлемі) 
қолданылады. Ол қылмыстарды 
ашуға жəне жылдамдық режимін 
бұзуды тіркеуге көмектеседі.

Халықтың сенімін арттыру 
аясында жыл сайынғы əлеуметтік 
сауалнамалау жəне полиция 
басшысының муниципалитет (елде 
3200) жəне халық алдындағы есебі 
енгізілген. Өзін-өзі басқару органы 
есепті қабылдамаған жағдайда, 
заңнамада нұсқамалық норманың 
жоқтығына қарамастан, басшы 
қызметінен кетеді.

Негізгі себептерді анықтау жəне 
ұйымдастыру мəселелерін объективті 
шешу үшін мүдделі тұлғаларды 
шақыра отырып, 100 ең теріс 
тұжырымды талқылау тəжірибесі 
пайдалы болып табылады. 

Жаңа басшыны халық алдында 
таныстыру институты енгізілген. 
Бұл ретте кандидаттың кəсіби 
жарамдылығы туралы қоғамдық 
пікір ескерілмеуі мүмкін. Мектеп 
инспекторы тағайындалған жағдайда 
мектеп директоры мен ата-аналардың 
ұсынымдарын есепке алу міндетті.

Азаматтық қоғам 
институттарымен қарым-қатынасты 
тереңдету саясаты, айыппұлдарды 
ескерту жасаумен алмастыру 
жинақтала келе мажарлық 
əріптестерге сервистік полиция 
бейнесін жасауға мүмкіндік берді.

Қоғамдық жұмыстарды 
ұйымдастыру саласында ең төменгі 
жалақыдан төмен еңбекақы төленетін 
жұмыс ұсыну тəжірибесі пайдалы 
болып табылады. Бір жағынан, бұл 
халықты жұмыспен қамту жəне құқық 
бұзушылықтың алдын алу, ал екінші 
жағынан – масылдыққа жол бермеу.

Заңсыз миграцияға қарсы іс-
қимыл шеңберінде (2015 жылғы 

оқиғалардан кейін) ЕО қарсылығына 
қарамастан, тиісті мəртебе беру 
туралы ресми шешімге дейін 
босқындарды транзиттік аймақта 
орналасқан арнайы орталықтарда 
орналастыру жөнінде саяси шешім 
əзірленді. Бұл ретте көші-қон қызметі 
полицияға жатпайды.

Сыбайлас жемқорлыққа қарсы 
іс-қимыл бойынша нəтижелерді 
ерекше атап өткен жөн. Егер 90-
шы жылдардың басында жылына 
20-30 сыбайлас жемқорлық құқық 
бұзушылық жасалса, қазіргі уақытта 
сирек, бірен-саран фактілер 
байқалады. Бұл жеке құрамға 
моральдық ықпал етудің жəне 
2010/11 жылдары параға арандату 
институтын енгізудің арқасында 
мүмкін болды. Бұл ретте «сынақтан» 
өтпеген адамдарды қызметтен 
босатады. Полицейдің əдеп кодексі 
заңнамаға негізделген, бірақ міндетті 
сипатқа ие емес.

Полиция қызметкерінің əлеуметтік 
тұрғыдан жақсы қамтамасыз етілуі 
(жəрдемақы, несие, тамақ үшін 
үстеме, материалдық көмек, тегін 
оқу), мажарлық əріптестердің (жас 
патрульші шамамен – 180 мың теңге) 
еңбекақысы біршама тең болуы 
назар аудартады.

Кадрларды тұрақтандыру үшін 
қызмет өткерудің, сондай-ақ жасы 
мен денсаулық жағдайына қарай 
қызметкерлерді ротациялаудың 
келісім-шарттық жүйесі енгізілген. 
Сонымен қатар бірқатар 
қызметкерлердің мəлімдеуі бойынша 
орташа жас 35-тен аспайды. 
Кадрлардың жасақталмауы 10% 
құрайды (ІІМ штат саны 35 мыңға 
жуық). Бұл ретте тұрақсыздығы 
жоғары емес, өйткені жылына 3 мың 
адамды жасақтау төтенше оқиға 
деп танылады жəне ондай жағдай 
тарихта екі рет қана болған (2010 
жəне 2016 жылдары).

Полицейлерді іріктеу 
жүйесі біздікіне ұқсас, аумақтық 
бөлімшелермен жүзеге асырылады 
жəне оған кəсіптік бағдар беру 
жұмысы, денсаулық жағдайын 
тексеру, дене шынықтыру дайындығы 
бойынша нормативтерді тапсыру, 
психологиялық тест, арнайы тексеру 
жəне əңгімелесу кіреді.

Қызметке үміткерге қойылатын 
талаптарда айырмашылық бар. 
Мəселен, жас шамасы 18-ден 55 
жасқа дейін. Қатардағы полиция 
лауазымдарына кəмелеттік 
аттестатының жеткіліктілігі, сондай-
ақ функционалдық міндеттердің 
ерекшелігі ескеріле отырып, бойға, 
денсаулық жағдайына қойылатын 
талаптар жеңілдетілген. 

Қатардағы құрамды даярлау 
107 жалпы орта білім беретін 
мектептің арнайы сыныптарында 
жүзеге асырылады, онда базалық 
пəндермен қатар олар полиция 
жұмысы үшін қажетті білімдер мен 
дағдылар алады. 

Полиция сержанттық құрамының 
бастапқы жəне арнайы дайындығы 
төрт орта полиция мектебінде 
жүргізіледі. Оқу мерзімі – 2 жыл. 
Бітіргеннен кейін арнайы орта 
білім туралы ведомстволық 
диплом беріледі, ол офицерлердің 
орынбасарлары немесе көмекшілері 
болып жұмыс істеуге құқық береді 
жəне кіші офицерлік атақ беріледі. 

Бағдарлама заң дайындығын, 
қоғамдық тəртіпті сақтау жəне жол 
қозғалысын реттеу, қылмыстық 
құқық жəне процесс, əкімшілік 
құқық бұзушылықтарға қарсы 
күрес салаларында, сондай-ақ 
адам құқықтары бойынша оқытуды 
қамтиды. 

Сонымен қатар міндетті түрде 
əлеуметтік, атыс, дене шынықтыру 
жəне тактикалық дайындық 
жүргізіледі. Едəуір дене жəне 
психологиялық жүктеме нəтижесінде 

курсанттардың 5-10% дайындық 
курстарынан шығады. 

Офицерлерді бастапқы жəне 
арнайы даярлау, сондай-ақ 
басшылық құрамын оқыту жəне 
олардың біліктілігін арттыру Ұлттық 
мемлекеттік қызмет университетінде 
(2011 жылға дейін Жоғары полиция 
мектебінде) жүргізіледі, онда 
полицейлермен қатар əскери 
жəне мемлекеттік қызметшілерді 
дайындайды. Оқу мерзімі - 3 жыл 
(сырттай – 4 жыл), бітіргеннен 
кейін бакалавр дəрежесі беріледі, 
ал шені жоқ адамдарға офицерлік 
атақ беріледі. Жыл сайын полиция 
саласы бойынша 100-ден аспайтын 
адам оқуға түседі. 

Талаптар: жасы 25 жастан 
аспайтын (ҚАЖ офицерлері үшін 
30 жас), орта мектепте табысты 
тапсырылған қабылдау жəне бітіру 
емтихандары, физикалық жəне 
психологиялық жарамдылығы. 

Қоғамдық тəртіпті сақтау жəне 
жол жүрісін реттеу саласындағы 
офицерлерді даярлау бөлімшесіне 
тек полицияда жұмыс істейтін 
адамдар ғана құжаттарын тапсыра 
алады.  

Түлектер «жедел-іздестіру 
қызметі жөніндегі менеджер» жəне 
«қоғамдық тəртіпті қорғау жөніндегі 
менеджер» мамандықтары бойынша 
бакалавр дипломын алады. 

Оқу бағдарламасы модульдік 
нысанда жүзеге асырылады. 
Негізгілер: заң ғылымына кіріспе, 
адам ресурстарын басқару, əдеп, 
саясаттану, əлеуметтану; бейінді: 
заң білімдері, полиция қызметінің 
ерекшелігі, қауіпті жағдайларды 
басқару стратегиясы, риторика, 
мамандығы бойынша шетел тіліндегі 
лексика. Сонымен қатар дайындық 
бағыттары бойынша арнайы 
модульдер бар. 

Магистрлік бағдарлама 
бойынша дайындық магистратура 
факультетінде «Құқық қорғау 
органдарын басқару» мамандығы 
бойынша жүзеге асырылады. 

Магистранттар оқитын негізгі 
пəндер – қауіпсіздік саясаты, 
қақтығыстарды болдырмау жəне 
дағдарыстарды реттеу, құқық қорғау 
органдарының экономикалық 
менеджменті, сапаны қамтамасыз 
ету жүйесі, еңбек құқығы, басқару 
жəне ұйымдастыру теориясы. 

Университет сондай-ақ 
азаматтық немесе əскери жоғары 
оқу орнын, немесе колледж 
бітіргені туралы дипломы бар жəне 
полицияда азаматтық қызметші не 
болмаса сержант ретінде жұмыс 
істейтін адамдар үшін офицерлік 
даярлық мүмкіндігін де ұсынады. 
Олар үшін оқу тобының жасақталу 
шамасына қарай негізгі жұмыстан 
қол үзбей 10 айлық оқыту курсы 
ұйымдастырылады (бір апта 
практикалық даярлық жəне бір айда 
үш күн теория бойынша дəрістер), 
курсанттар курс аяқталғаннан кейін 
емтихан тапсыруы керек. 

Айрықша тапсырмаларды 
орындайтын қызметкерлердің 
мамандандырылған оқу базаларында 
даярланатыны жəне біліктілігін 
арттыратыны да ерекшелік болып 
табылады. Ату, өзін-өзі қорғау жəне 
жүргізу дағдыларын оқытуға арналған 
Тактикалық дайындық орталығы 
да осындайлардың бірі болып 
табылады. Басқасы – қызметтік иттер 
мен аттарды, сондай-ақ кинологтар 
мен шабандоздарды оқыту өткізілетін 
Кинологтарды дайындау мектебі. 
Мектеп сот сарапшыларының 
мамандандырылған даярлық 
орталығы да болып табылады.

Қызметкерлердің біліктілігін 
арттыру курстарын ұйымдастыру 
практикасы қызығушылық тудырады. 
Біздікіне ұқсас жылдық жоспар 
бекітіледі, бұл ретте Министр арнайы 

курстардан өтуді өзектілігі мен 
қажеттілігіне қарай тағайындауға 
құқылы. Басшылар əдеттегідей 
жеке жоспарлар бойынша біліктілікті 
арттырудан өтеді. Оқу мерзімі 1 
күннен 3 күнге дейін өзгеріп тұрады. 
Өту форматы – конференциялар 
мен семинарлар. Курстардың 
көп бөлігі қашықтықтан оқыту 
форматында жəне электронды 
түрде ұйымдастырылады. Атап 
өтілгендер қызметкерлерге оқыту 
бағдарламасын таңдауға мүмкіндік 
береді. 

Сонымен қатар Венгрия 
аумағында Халықаралық құқық қорғау 
академиясы (ФБР академиясы) жəне 
2016 жылдың 1 шілдесінен бастап 
СЕРОL Еуропалық академиясы 
қызмет етеді. 

Соңғысы ЕО-ға мүше 
мемлекеттерде құқық қорғау 
органдарының қызметкерлеріне 
арналған оқу орындарының желісін 
біріктіреді жəне оларға қауіпсіздік, 
ынтымақтастық жəне ақпарат 
алмасу басымдықтары бойынша 
бастапқы кезекті дайындық өткізуде 
қолдау көрсетеді. СЕРОL ЕО-ның, 
халықаралық ұйымдардың жəне 
үшінші елдердің органдарымен де 
жұмыс істейді. Келісімге сəйкес, 
аталған академия Будапештте 2025 
жылға дейін болады.

Ашық дереккөздерінің 
мəліметтері бойынша СЕРОL-
дің ағымдағы жиыны ЕО полиция 
қызметкерлерінің біліктілігін 
арттыруды, соның ішінде онлайн-
оқыту (мысалы, вебинарлар, 
онлайн модульдер, онлайн-курстар 
жəне т.т.), сондай-ақ нұсқаушылар 
жəне тыңдаушылармен алмасу 
бағдарламалары, жалпы оқу 
бағдарламалары, зерттеу жəне 
ғылымды қамтиды.

Бағдарламалар: Ұйымдасқан 
қылмыс жəне терроризммен 
күрес; Қоғамдық тəртіп – негізгі 
оқиғаларды қорғау; Одақтың 
миссиясын жоспарлау жəне пəрмен 
беру; Көшбасшылық, тілді дамыту, 
жаттықтырушыларды оқыту; Құқық 
қорғау органдарымен ынтымақтастық 
жəне ақпарат алмасу; Айрықша 
салалар мен құралдар (мақсаты - 
қызметкерлерге арналған жедел 
барлауды талдау); Қызметкерлердің 
негізгі құқықтары; Зерттеу жəне 
профилактика.

Венгрияның полицияны 
реформалауының негізгі тұстары 
осындай, оны талдау, əрине, 
пайдалы болып табылады. 
Басқалардың жетістіктері əрдайым 
өз қызметін байытатыны белгілі, оған 
қажетті түзетулер енгізуге мүмкіндік 
береді, əлі де пайдаланылмаған 
мүмкіндіктерді ашады. Бұл ретте 
венгерлік əріптестер, Қарағанды 
облысының полиция департаменті 
базасында сервистік полиция 
моделіне көшу бойынша қанатқақты 
жоба шеңберінде, өзінің озық 
тəжірибесін беру үшін ІІМ-нің 
құзыретті қызметкері қатарынан 
сарапшы ұсынуға дайын.

Нұрлан БИЕКЕНОВ,
ҚР ІІМ Ш.Қабылбаев 

атындағы
 Қостанай академиясының 

бастығы
заң ғылымының докторы, 

доцент, полиция полковнигі 

Полиция реформасы: Венгрия тəжірибесі

